
KERKESE

35 deputeté té Kuvendit té Shqipérisé (jo mé pak se Y e
anétaréve té Kuvendit).

Ngritjen e Komisionit Hetimor té¢ Kuvendit pér Kontrollin
e Ligjshmérisé né Procedurat e (i) Miratimit t€ projektit
“Marina & Jahtet e Durrésit”; (ii) Shitjes sé koncesionit t&
menaxhimit t& portit kompanisé Schapha d.o.o.; dhe (iii)
Ndértimit té portit t€ ri né Porto Romano.

Neni 77 i Kushtetutés s& Shqipérisé;

Neni 25 i Rregullores sé Kuvendit t&€ Shqipérisé;

Ligji nr. 8891, daté 2.5.2002 “Pér Organizimin dhe
Funksionimin e Komisioneve Hetimore té€ Kuvendit”, i
ndryshuar.

Znj. Elisa SPIROPALI
Kryetare e Kuvendit té€ Shqipérisé

Znj. Kryetare e Kuvendit,

L. PROJEKTI “MARINA & JAHTET E DURRESIT”

Né datén 08.11.2022, Késhilli i Ministrave depozitoi né Kuvendin e Shqipérisé
projektligjin “Pér Miratimin e Marréveshjes Kuadér, ndérmjet Késhillit té

Ministrave té Republikés sé Shqipérisé dhe Eagle Hills Real Estate Development,
Albanian Seaports Development Company sh.a. dhe NSHMI Development L.L.C.,



né lidhje me projektin e investimit strategjik “Marina & Jahtet e Durrésit”™. Dy dité
mé pas, né datén 10.11.2022, Kuvendi, me 62 vota pro, vendosi t& miratojé yendimin
pér shqyrtimin me proceduré t€ pérshpejtuar t& kétij projektligji, sipas nenit 83, pika
2 t& Kushtetutés. Pasi u shqyrtua né datat 15, 16 dhe 21 néntor né komisionet
parlamentare, me Ligjin nr. 79, daté 24.11.2022, Kuvendi i Shqipérisé, me shumicé
votash, miratoi projektligjin, pa asnjé ndryshim nga drafti fillestar. Pra, né vetém 16
dité nga data e depozitimit, u bé shqyrtimi, votimi dhe miratimi né komisione
parlamentare dhe seancé plenare t& projektit “Marina & Jahtet e Durrésit”.

Ligji pérmbante 6 dispozita. Krahas miratimit t& marréveshjes, sipércituar, ligji
pércaktonte pérjashtimin e shoggrisé s& ngarkuar me realizimin e projektit nga
detyrimi pér t& paguar taksén e ndikimit né infrastrukturé pér ndértimet e reja dhe
kontributin e strehimit social. Vlera totale e kétij detyrimi pérllogaritet si kontributi
i shtetit shqgiptar né ndértim. Ndérsa, dhénia e lejeve, licencave dhe akteve t& tjera
administrative t& nevojshme pér realizimin e projektit do t€ béhej brenda njé afati 5-
mujor. Ligji parashikonte & pronat e paluajtshme shtetérore, té transferuara né
Fondin e Pasurive t& Paluajtshme pér Mbéshtetjen e Investimeve Strategjike, pér
zhvillimin dhe realizimin e projektit, do t’i kalojné né pronési shoqgérisé “Albanian
Seaports Development Company” sh.a., njé shoqéri tregtare, me kapital shtetéror, e
themeluar mé 29.07.2022, me aksionar t& vetém Autoritetin Portual t&¢ Durrésit dhe
administrator ish-késhilltarin e Ministres Balluku, Z. Erlis Hereni (t& dh&nat sipas
ekstraktit tregtar).

Mé tej, pércaktoheshin marréveshjet e tjera, q& do t& nénshkruhen krahas
Marréveshjes Kuadér, dhe pérkatésisht marréveshja e zhvillimit, kontrata e
transferimit té titullit t& pronésisé, dhe marréveshja me Ministring e Infrastrukturés
dhe Energjisé “Pér Marinén e Durrésit”. Ligji pércaktonte krijimin e njé shoqgérie t&
pérbashkét, ményra e organizimit dhe funksionimit t& sé cilés éshté pércaktuar nga
shtojca 8, bashkélidhur Marréveshjes Kuadér. Késhilli i Ministrave ishte ngarkuar
me nxjerrjen e vendimit pér kalimin e pronésisé t& pasurive t& paluajtshme né favor
t& shoqérisé shtetérore té krijuar me qéllim realizimin e projektit, por pa specifikuar
afatin e kétij akti. Né fund, Ligji pércaktonte hyrjen né fuqi té tij brenda njé afati 15-
ditor pas miratimit né Fletoren Zyrtare. Ligji ishte i shogéruar nga Marréveshja
Kuadér dhe 14 shtojca qé pércaktojné detajimin e ploté t& realizimit t& kétij projekti.



Né relacionin shoqérues té Ligjit, thuhet se népérmjet vendimit t& Komitetit t&
Investimeve Strategjike nr. 4/6, daté 02.12.2021, forma e bashképunimit t& shtetit
shqiptar né kété investim u miratua népérmjet pjesémarrjes sé shtetit né njé shoqgéri
tregtare té pérbashkét me investitorin privat. Pikérisht kjo shoqéri tregtare e krijuar
nga shteti dhe partneri privat do t& zhvillojé projektin dhe do té pérfitojé prej tij. Mé :
tej, né relacion shpjegohet se projekti do té zhvillohet né njé sipérfage trualli prej
818.318 m2!, me njé vleré investimi 2.081.347.054 Euro, té ndaré né dy faza,
pérkatésisht faza 1: 595.256.904 Euro dhe faza 2: 1.486.090.150 Euro. N& pérputhje
me kéto faza zhvillimi, do té ndodhé edhe transferimi gradual i aktiviteteve tregtare
né portin e ri té integruar t& Durrésit né Porto Romano. Relacioni shpjegon burimet
e financimit, ku pérmenden: financime té drejtpérdrejta nga Eagle Hills; financime
t& borxhit té kontribuar nga, ose né emér té, Eagle Hills; té ardhurave té shitjeve t&
grumbulluara prej klientéve nga investitori strategjik, huamarrjes nga institucionet
financiare dhe investimeve nga investitoré palé e tret€. Relacioni nuk pé&rmban
shpjegime té tjera, sa i pérket detajimit té secilit prej kétyre zérave, sipas vlerés totale
t& investimit.

Né relacion thuhet se Eagle Hills ka detyrimin t’i dorézojé qeveris€¢ shqiptare
pasqyrén e vértetuar bankare, ku evidentohen se aksionarét ose ortakét direkt ose
indirekt té késaj kompanie, mbajné né llogarité e tyre njé shumé qé korrespondon
me 30% té vlerés sé financimit t&€ nevojshém té fazés sé paré dhe mé pas 30% t&
vlerés sé financimit té fazés sé dyté. Pérkatésisht, né fazén e paré kompania duhet t&
provojé ekzistencén e fondeve né shumén 178.658.071 Euro dhe né fazén e dyté
duhet té provojé ekzistencén e fondeve né shumén 445.827.045 Euro. Krahas t&
drejtave té tjera, Eagle Hills do té keté té drejté t& menaxhojé zonat e pérbashkéta
private dhe publike, si dhe vendosjen e tarifave pér shérbimet e menaxhimit. Kéto t&
drejta mund té shtrihen deri né njé afat 35-vjecar, me t& vetmin detyrim q& né njé

! Sipas Relacionit, sipérfaqja e parashikuar pér Projektin éshté 812.600 m2, ndérkohé sipas VKM
nr. 685, daté 26.10.2022 “Pér disa ndryshime dhe shtesa né vendimin nr. 861, daté 29.12.2021, té
Késhillit té Ministrave, “Pér transferimin né fondin e pasurive té paluajtshme pér mbéshietjen e
investimeve strategjike dhe kalimin né pérgjegjési administrimi té Ministrisé sé Financave dhe
Ekonomisé té pronave té paluajtshme shtetérore, né zonén kadastrale nr. 8514, Bashkia Durrés,
pér zhvillimin dhe realizimin e projektit investues strategjik ‘Marina dhe jahtet e Durrésit (Durrés
Yachts & Marina)’, té ndryshuar”, shteti vendos né dispozicion té projektit njé¢ sipérfaqe totale
prej 818.318 m2 (nga 812.600 m2), nga té cilat 61.450 m2 (nga 54.217 m2) sipérfage ndértimore,
duke rritur sipérfagen totale té vendosur né dispozicion pér projektit si dhe duke rritur me 13.3%
sipérfagen ndértimore. Mospérputhje ka edhe né Marréveshjen Kuadér, né té cilén sipérfaqja e
parashikuar pér projektin éshté aférsisht 800,000 (tetéqind mijé) metra katroré.

parcelé ndértimi, zonat e pérbashkéta t& mbeten né pronési t& shogérisé me kapital
shtetéror. N& relacion shpjegohen té drejtat qé do té keté né shoqériné e pérbashkét
aksionari shtetéror, i pérfagésuar nga kompania “Albanian Seaports Development
Company” sh.a. (n€ vijim “ASDC”), ku mund t&€ pérmendim t&€ drejtén e vetos né
Asamblené e Aksionaréve, t& drejtén pér t& eméruar organet drejtuese, auditoré, si
dhe pér té marré informacione lidhur me ecuriné e investimit, t& drejta té vecanta né
shpérndarjen e dividentit, fitimit té realizuar, si dhe cdo pérfitim tjetér né favor té
shtetit shqiptar.

NE& vijim, relacioni pérmban njé shpjegim t&€ pérmbledhur té marréveshjeve kryesore
qé¢ do t& nénshkruhen, pérkatésisht marréveshja e zhvillimit, kontrata pér
transferimin e titullit t€ pronésisé dhe marréveshja pér “Marinén Durrés”.
Marréveshja e zhvillimit pércakton kushtet, té drejtat dhe detyrimeve, garancité dhe
premtimet e paléve, me qéllim zhvillimin e pasurisé dhe ndértimin nga Zhvilluesi t&
Kompleksit Ndértimor, sipas standardeve mé té larta, dhe kalimin né favor té
Zhvilluesit té titullit t& pronésisé. Kontrata pér transferimin e titullit t& pronésisé
pércakton kalimin e pasurive nga pronari shtet né favor té zhvilluesit, né shkémbim
té realizimit dhe pérfundimit me sukses t&€ kompleksit ndértimor, si dhe cmimi
nominal, 1 pércaktuar né kontraté. Sa i pérket marréveshjes pér “Marinén Durrés”,
&shté pércaktuar se investitori strategjik do t’i paguajé MIE-s€ njé tarif€ vjetore té
barabarté¢ me 2% t& xhiros vjetore q€ investitori strategjik do té€ grumbullojé nga
Marina por jo mé& shumé se 200 mijé euro né vit. Né relacion thuhet se trualli, i cili
do t&€ vendoset si kapital né natyré, éshté vlerésuar objektivisht, pa e reduktuar vlerén
reale t€ tij dhe duke u pérpjekur t€ maksimizohet vlerésimit i tij. Megjithaté, relacioni
nuk pérmban ndonjé t& dhéné sa i pérket vlerés sé truallit, sipas vlerésimeve té
kryera.

Nga analiza e ligjit, relacionit shogérues dhe 14 shtojcave ngrihen kéto shqetésime
dhe problematika si vijon:

Sé pari, Ligji pércakton pérjashtimin e shoqérisé qé do té realizojé projektin nga
taksa e ndikimit né infrastrukturé pér ndértimet e reja dhe kontributin social. N&
marréveshje thuhet se ky do té jeté kontributi i shtetit shqiptar né investim. Pra,
krahas sipérfageve té truallit dhe ndértimit qé do t’i vihen né dispozicion kétij
projekti, geveria parashikon edhe pérjashtimin nga dy detyrime financiare té
réndésishme. Konkretisht, sipas nenit 27 t& ligjit nr. 9632, daté 30.10.2006 “Pér
sistemin e taksave vendore”, taksa e ndikimit né infrastrukturé pér njé projekt té tillé

&shté 3% e vlerés sé investimit. Vlera e investimit pritet t& jeté rreth 2 miliardé euro,
qé do té thoté se taksa e ndikimit né infrastrukturé do té& ishte 60 milioné Euro.
Krahas késaj, neni 19 i ligjit nr. 22/2018 “Pér strehimin social”, parashikon se pér
cdo projekt me mbi 2 mijé m2 sipérfage ndértimi, 3% e sipérfaqes s& ndértimit do té
shkojé si kontribut pér fondin e strehimit social. Duke pérllogaritur qé sipérfagja
totale e ndértimit do t& jeté 1.359.734 m2, atéheré kontributi pér strehimin duhet té
ishte 40.792 m2. Pra, shteti shqiptar i falé investitorit strategjik 818.318 m2 sipérfaqe
trualli, nga té cilat 61.450 m2 sipérfage ndértimi, 60 milioné euro pérjashtim nga
taksa e ndikimit né infrastrukturé dhe 40.792 m2 kontribut né strehimin social ose
té pérkthyer né vleré monetare 40.792 m2 x 1500 euro/m2 (cmimi i apartamenteve
sipas master planit) = 59.032.935 Euro.

Tani le t& shohim pak vlerén e cmimit té truallit dhe ndértimit, duke iu referuar vetém
cmimeve té referencés. Sipas vendimit nr. 89, daté 03.02.2016, “Pér miratimin e
hartés sé vlerés sé tokés né Republikén e Shqipérisé”, cmimi i referencés pér zonén
e portit t& Durrésit éshté 19.336 leké/m2. Po té kryejmé pérllogaritjen 818.318 m2 x
19.336 leké = 15.822.996.848 ALL ose 137.6 mln Euro. Ndérsa, sa i pérket
sipérfages sé ndértimit, do t’i referohemi vendimit nr. 168, daté¢ 27.03.2019 t&
Késhillit t&¢ Ministrave, “Pér disa ndryshime né vendimin nr. 132, daté 07.03.2018,
t& Késhillit t& Ministrave “Pér metodologjiné pér pércaktimin e vlerés s€ taksueshme
té pasurisé sé paluajtshme “ndértesa”, e bazés sé taksés pér kategori specifike,
natyrén dhe prioritetin e informacionit dhe té dhénave pér pércaktimin e bazés sé
taksés, si dhe té kritereve dhe rregullave pér vlerésimin alternative t€ detyrimit t&
taksés”. Sipas kétij vendimi, cmimi i referencés pér metér katror banimi né Bashkiné
Durrés éshté 67.500 leké. Por, kété vleré duhet ta shumézojmé me 1.5 sepse
sipérfaget qé do t& vlerésojmé ne, jané sipérfaqe ndértimi, t& cilat aktualisht nuk
pérdoren pér banim, por pér aktivitete administrativo-tregtare 67.500 x 1.5 =
101.250 Leké. Duke shumézuar totalin e sipérfages ndértimore qé do t’i kalojé né
pronési investitorit, kemi 61.450 m2 x 101.250 leké = 6.221.812.500 leké ose 54.1
mln Euro. Sjellim né vémendje, se cmimet e tregut jané shumé heré mé t& larta, por
né rastin konkret, jemi duke marré vetém cmimet e referencés, pér t& shmangur cdo
lloj diskutimi subjektiv. Sipas eksperteve té pasurive té paluajtshme, cmimi i truallit
né até zoné shkon 500 euro/m2, cka do té thoté se vetém sipérfage trualli ka vleré
406.3 mln Euro. Ndérsa, po sipas ekspertéve, vlera e sipérfages sé ndértimit shkon
1000 euro/m2 né até zoné, cka do té thoté se vetém sipérfaqe ndértimi ka vleré 61.45
min Euro.



Sé dyti, mé lart analizuam vlerén e ploté t& pérfitimeve q& investitori privat do té
keté nga shteti shqiptar, té cilat detajohen si vijon:

(i) Truall me sipérfaqe 818.318 m2 Cmim reference  137.6mln EUR
(ii) Ndértim me sipérfaqe 61.450 m2 Cmim reference  54.1 mln EUR
(iii) Taksa e ndikimit né infastrukturé Pérjashtuar 160 min EUR
(iv) Kontributi né strehimin social Pérjashtuar 59 mln EUR
(v) Fitimi vjetor 1 APD 39 min EUR
TOTALI 449.1 min EURO
(i) Truall me sipérfage 818.318 m2 Cmim tregu 409 min EUR
(i1) Ndértim me sipérfaqe 61.450 m2 Cmim tregu 61.45min EUR
(iii) Taksa e ndikimit n& infastrukturé Pérjashtuar 160 min EUR
(iv) Kontributi né strehimin social Pérjashtuar 59 mln EUR
(v) Fitimi neto vjetor 1 APD 39 mln EUR
TOTALI 728.45 min EURO

Pra, vlera e pronés qé ka ofruar shteti shqiptar varion ndérmjet 449.1 mln Euro
(cmimi i referencés) dhe 728.45 mln Euro (cmimi i tregut), ndérkohé qé ajo pritet t&
pérfitojé shteti shqiptar &shté dividenti né masén 33% nga fitimi neto i kompanisé (e
barabarté me numrin e aksioneve qé do té keté shoqéria shqiptare me kapital
shtetéror né shoqérisé aksionare “Durrés Marina” sh.a.). Sipas master planit, t&
ardhurat totale t& projektit pérllogariten t& jené 3.2 mld Euro, me njé fitim neto rreth
850 mIn Euro. Nga shpérndarja e dividentit, duke marré t€ miréqené qé kjo shumé
gshté pérllogaritur pas shlyerjes sé tatimit 8% t& dividentit dhe 15% té tatimit mbi
fitimin, né total 23%, atéheré fitimi q& do t& gjenerojé shteti shqiptar pérllogaritet t&
jeté 280 mln Euro. Pra, qartazi kemi t& b&jmé me njé diferencé t€ madhe né& raport
me vlerén e pronés sé ofruar nga shteti shqiptar, qofté né rastin e pérllogaritjes me
cmim reference, ashtu edhe né rastin e pérllogaritjes me cmim tregu. Né& rastin e
paré, diferenca &shté 169.1 min Euro (cmim reference), ndérsa né rastin e dyté
diferenca &shté 448.45 min Euro (cmim tregu). Ndérkohé, sipas ekspertéve t&
pasurive t& paluajtshme, pronarét qé véné né dispozicion t& ndértuesve sipérfaqe
trualli, marrin 30% t& sipérfages ndértimore, cka do t& thoté se shteti shqiptar duhet
té kishte pérfituar 407.920 m2 sipérfage ndértimore, ose e pérllogaritur me cmimin

e apartamenteve (njésité e tjera kané cmime mé té larta) 407.920 m2 x 1500 euro =
612 min Euro ose 332 mln Euro mé pak. Me t& drejté njé qytetar qé dégjon kéto
shifra, mund t& pyesé, po cila éshté leverdia e shtetit shqiptar, kur ka dhéné shumé
mé shumé nga sa mund té€ fitonte?!

Sé treti, Vendimi Nr. 14/6 daté¢ 02.12.2021 “Pér miratimin e statusit
“Investim/Investitor strategjik proceduré e veganté” pér Projektin e Investimit
“Marina & Jahtet e Durrésit” (Durrés Ychts & Marina) me subjekt aplikues
“Simphony Real Estate Development shpk me NUIS/NIPT M11726006H dhe ortak
t&é vetém Simphony Invest Limited, me Numér rregjistrimi 355663 dhe garantues
financiar NSHMI Development L.L.C me numér regjistrimi 1155255 Licencé
727523, Dubai, EBA”?, parashikon kosto t& tjera pér shtetin, t€ cilat nuk jan&
analizuar né Realcionin e Projektligjit dhe nuk ka asnjé transparencé lidhur me
faturén e tyre financiare, té tilla si: (i) shpronésimet t& cilat duhet t&€ kryehen nga
Agjencia Shtetérore e Kadastrés né bazé t& Nenit 28 t& Ligj Nr. 55/2015, i ndryshuar
dhe VKM Nr. 1032, daté 16.12.2015, (ii) sigurimi i financimit pér ekspertizén e
nevojshme ligjore, financiare dhe teknike, vendase apo t& huaj nga ana e Autoritetit
Portual Durrés, (iii) sigurimi i ekspertéve/ studiove ligjore apo entiteteve me
ekspertizén e nevojshme pér forcimin e pozitave té& shtetit shqiptar né kété investim
strategjik nga ana e Avokaturés sé Shtetit si dhe (iv) pércaktimi i vend depozitimit
t& mbetjeve inerte nga Bashkia Durrés né bashképunim me MIE dhe kosto pérkatése.

Sé katérti, ligji pérbén njé tjetér “ligj special”, njé praktiké e kthyer né rutiné nga
qeveria shqiptare. Pra, me ligj t& posacém i jepen disa t& drejta dhe privilegje njé
operatori ekonomik privat, pa asnjé lloj gare dhe konkurrence. Kujtojmé kétu q€ e
njéjta praktiké éshté pérdorur edhe né disa projekte té tjera, si ligji special pér Rrugén
e Arbrit, ligji special pér portin e Karpenit, ligji special pér Aeroportin e Vlorés, ligji
special pér Teatrin Kombétar, ligji special pér kontratén pér siguri kibernetike me
kompaniné Jones Group etj. Né t& paktén dy raste, Komisioni Evropian &sht&
shprehur kundér miratimit me ligj special t&€ projekteve pasi cénonte parimet e
konkurrencés dhe mosdiskriminimit, pérkatésisht pér ligjin special pér Teatrin
Kombétar dhe ligjin special pér Aeroportin e Vlorés. Vecanérisht, né rastin e ligjit
special pér Teatrin Kombétar, ka pasur edhe njé vendimmarrje t& Gjykatés

Kushtetuese, e cila me vendimin nr. 29, daté 02.07.2021 vendosi shfugizimin e ligjit
t& posacém pér Teatrin, pasi pérbénte njé shkelje t& nenit 11 té Kushtetutés, né
drejtim t& lirisé s& veprimtarisé ekonomike dhe konkurrencés. Po ashtu, miratimi i
ligjeve té posacme pér t’iu dhéné operatoréve ekonomiké té drejta dhe privilegje t&
caktuara né realizimin e projekteve vien né kundérshtim me nenet 71 dhe 74 t&
Marréveshjes sé Stabilizim-Asociimit, t€ cilat sanksionojné se cdo ndihmé
shtetérore e cila shtrembéron ose rrezikon té shtrembérojé konkurrencén, duke
favorizuar sipérmarrje t& caktuara vjen né kundérshtim me kété Marréveshje, si dhe
vendos shprehimisht ndalimin e diskriminimit n& kontratat publike. Pra, qartazi ky
projektligj vien né kundérshtim me nenin 11 Kushtetutés dhe nenet 71 & 74 MSA-
sé&. Nga ana tjetér, éshté e qarté se né rastin konkret, kemi t&¢ b&jmé me njé
marrédhénie partneriteti publik privat, i cili rregullohet posacérisht nga ligji nr.
125/2013 “Pér koncesionet dhe parneritetin publik privat”. Arsyeja e shmangies sé
kétij ligji éshté e kuptueshme, gara dhe konkurrenca. Nisur nga vlera e kétij projekti,
jo vetém gara éshté e detyrueshme, por gara duhet t& jeté ndérkombétare. Miratimi i
kétij projektligji vjen edhe né kundérshtim me legjislacionin né fuqi, pasi qartazi
kemi t& b&jmé me njé pérpjekje pér miratimin e nj€ ligji t& posacém, duke shmangur
t& gjitha procedurat ekzistuese qé garantojné transparence, garé dhe konkurrencé.

Sé_pesti, propozimi, diskutimi dhe miratimi i kétij projekti ka kaluar i gjithi n&
mungesé t& ploté té transparencés. Jo vetém ka pasur mungese totale transparence
pér publikun, me pérjashtim t€ videove t& montuara te kryeministrit, por edhe pér
institucionet. K&shtu, deputetét e opozités, qé e kané ndjekur mé vémendje kété
céshtje kané kérkuar né ményré t€ pérséritur marrjen e informacioneve, té cilat i jané
mohuar né ményré t& vazhdueshme nga Agjencia Shqiptare e Zhvillimit té
Investimeve (AIDA), me justifikimin absurd se investitori privat nuk ka shprehur
dakordésiné q& dokumentet t& b&hen publike. Nga ana tjetér, sic pranohet edhe né
relacionin e projektligjit, ky projekt &shté konsultuar vetém nga Ministria e
Financave, Minstria e Drejtésisé, Ministria e Brendshme, Ministria e Infrastrukturés
dhe Energjisé, Ministria e Turizmit dhe Mjedisit, Agjencia Shtetérore e Kadastrés,
Agjencia e Zhvillimit t& Territorit, ndérkoh& q& nuk ka asnjé lloj konsultimi me
organet e pushtetit vendor, pérfaqésuese té qytetaréve, me shoqéring civile, me
median, me ekspertét dhe qytetarét. Pra, njé projekt, i cili ndryshon né ményré
rrénjésore jo vetém zonén portuale, por edhe qytetin e Durrésit, do té miratohet pa
iu nénshtruar asnjé lloj procesi diskutimi dhe konsultimi me qytetart. Ndérkohé,
&shté fakt i njohur botérisht se qytetarét, bizneset e zongs, pérfagésues t&€ shoqérisé
civile dhe ekspertét e kané kundérshtuar me forcé miratimin e kétij projekti, pér

shkak t& impaktit social q& do t& keté, pér té cilin do t€ flasim mé gjérésisht né vijim.
Nga ana tjetér, e gjithé historia e shoqérisé investitore gshté e mbuluar nga misteri
dhe dyshimet. Pse duhej qé njé kompani, e cila thuhej se pérfagéson ‘njé nga
biznesmenét mé t& médhenj né boté t& regjistrohej né parajsa fiskale? Pse fillimisht
stafi i prezantuar i kompanisé ishte shqiptar dhe investitori i huaj nuk dukej
asgjékundi? A nuk do t& duhej q& geveria shqiptare ta kishte vendosur si kusht pér
miratimin e kétij projekti qé pronarét, administratorét dhe stafi 1 késaj kompanie t&
ishin t& miréidentifikuar? Cfaré po pérpiget t& fshihet népérmjet regjistrimit &
kompanisé né Ishujt Kajman, t& cilén shteti e njohu i investitor strategjik? Pse u
ndryshua rrugés shoqéria qé kishte pérfituar statusin investitor strategjik? Cila &shté
arsyeja qé né fagen zyrtare t& kompanisé ndérkombétare Emmar Properties figurojné
t& gjitha projektet aktuale dhe t& ardhshme t€ késaj kompanie, por projekti i portit t&
Durrésit nuk duket gjékundi?® Mungesa e pérgjigjeve t& kétyre pyetjeve, ka ngritur
dyshime té& arsyeshme mbi até se kush jang realisht pronarét, pérfituesit, dhe ortakét
e késaj kompanie. Edhe ligji né fjalé erdhi né fillim pa asnjé dokument shoqérues,
dhe vetém pas insistimit me forcé t& Grupit Parlamentar t& Partisé Demokratike, né
seancén e datés 10.11.2022, u sollén dokumentet ditén e premte, daté 11.11.2022,
pér njé projektligj q& do t& shqyrtohej né komisione parlamentare duke filluar nga
data 14 néntor. N& vijimési t& pyetjeve t& mésipérme, ngrihet pyetja tjetér se cili
&shté nguti apo nxitimi qé& pati qeveria shqiptare pér miratimin e kétij ligji me
proceduré t& pérshpejtuar? A nuk do t&é duhej q& njé projekt kaq té réndésishém, me
impakt t& gjéré ekonomik dhe social, Kuvendi t& merrte gjithé kohén e nevojshme
pér t& béré transparencé pér qytetarét dhe pér t& kérkuar llogari né emér té tyre?!

Sé gjashti, né relacionin e projektligjit thuhet se gradualisht do t& béhet transferimi i
aktiviteteve tregtare, i personelit operacional, doganor dhe t& siguris€ né Porto
Romano. Deri mé tani, porti i Durrésit ka qené jo vetém porti mé i madh né Shqipéri,
por pika kryesore e transportit ndérkombgtar té€ mallrave dhe njerézve. Né¢ relacion
dhe dokumentet e tjera nuk thuhet, por as nga geveria nuk ka pasur deri mé tani
ndonjé shpjegim, lidhur me faktin se si do t€ kryhet ky transferim, cfaré impakti do
t& keté tek qytetarét dhe bizneset qé pérdorin portin e Durrésit pér lévizjet e tyre,
qofshin pér arsye personale apo aktivitete ekonomike. Dhe c’ésht¢é mé e
réndésishmja a ofron Porto Romano kapacitetet e nevojshme infrastrukturore,

3 Linku i listés sé projekteve ndérkombétare t&¢ Emmar Properties: https://properties.emaar.com/en/international-
listing/

Lista paraget projekte né Egjipt, Indi, Liban, Pakistan, Turqi, Arabia Saudite, Marok, SHBA, por asnjé projekt né
Shqipéri;




teknike dhe njerézore pér t& pérballuar té gjithé fluksin e transportit t€ njerézve dhe
mallrave qé realizohet aktualisht né Portin e Durrésit. Transferimi nga Porti i
Durrésit né Porto Romano, a do té sjellé kosto t€ shtuara pér qytetarét dhe bizneset
shqiptare. Kéto jané pyetje t& réndésishme, té cilat duhet t& merrnin pérgjigje dhe
zgjidhje pérpara miratimit té kétij projekti, pér veté réndésiné q€ paraqet porti 1
Durrésit pér transportin dhe ekonominé shqiptare. Pra, né thelb shqetésimi mbetet a
i pérmbush kushtet e kérkuara Porto Romano pér té kryer me sukses t& gjitha
funksionet qé aktualisht kryhen nga Porti i Durrésit. Dhe mbi t& gjitha sa &shté
kostoja reale qé do t’i duhet pér zhvendosjen e portit? Ekspertét e ekonomisé thoné
qé njé transferim i tillé do ta zhysé Shqipériné né njé borxh shumé t&€ madh, pasi njé
operacion i tillé ka njé kosto rreth 1 miliardé Euro.* Deri mé tani, dihet vetém qé
projekti ka kushtuar 10 min Euro. Shtuar kétu, sa do t€ jeté kosto e shpronésimeve,
kosto e konsulencés ligjore, pércaktimi i venddepozitimit t& mbetjeve urbane, si dhe
kontratat ekzistuese me Autoritetin Portual Durrés. Nése kjo rezulton késhtu, atéheré
duhet llogaritur si njé tjetér humbje qé& i vjen shtetit shqiptar, pikérisht si rezultat i
miratimit t€ kétij projekti.

Sé shtati, analizuam né pjesén e paré lidhur me pérjashtim nga taksa e ndikimit n&
infrastrukturé t& projektit dhe pérjashtim nga kontributi né fondin pér strehimin
social, t& pérllogaritur né njé vleré prej 120 milioné euro ose 6% e vlerés totale t&
investimit. Por, ky pérjashtim, i miratuar me ligj t& posacém, ngre njé tjetér
problematiké kushtetuese qé ka t& bé&jé me baraziné pérpara ligjit. Cdo ndértues,
investitor apo sipérmarrés qé kérkon t& ndértojé sot, &shté i detyruar gé t€ shlyejé
kéto detyrime. Pérjashtimi i njé subjekti t& vecanté nga kéto detyrime pérbén qartazi
njé trajtim té diferencuar pérpara ligjit ose e théné ndryshe diskriminim. N& kété
kuptim, ky lloj trajtimi vjen né kundérshtim me nenin 18 t& Kushtetutés qé
sanksionon baraziné para ligjit dhe ndalimin e diskriminimit. Trajtimi i favorizuar i
njé subjekti tregtar né raport me subjektet e tjera, pérvecse pérbén diskriminim t&
papranueshém, passjell sic e kemi shpjeguar edhe mé lart njé dém shumé t& réndé
ndaj konkurrencés. Kjo pasi, subjekti ekonomik pér shkak t& politikave favorizuese,
arrin t& ndértojé me kosto mé té uléta, duke pasur gjithéaq pérfitime mé t& larta.

Sé teti, t& gjithé jemi déshmitaré t& pasojave tragjike q& pati térmeti i 26 Néntorit
2019, vecanérisht né qytetin e Durrésit. Ekspertiza teknike tregoi se jo vetém cilésia
e dobét e punimeve, por edhe ndértimi né terrene t& papérshtatshme dhe t&

e https://&68.faktor.al/2022/11/12/projekti-durres-vachts-marina-as-strateg] ik-dhe-as-

paqéndrueshme gjeologjikisht, passollén tragjedi me humbje jetésh dhe t& plagosur
réndé. Eshté fakt se trualli mbi t& cilin synohet té realizohet projekti pér shkak t&
aférsisé me detin, kryesisht ranor, paraget problematika pér ndértimin e godinave t&
larta apo shumékatéshe. Kjo éshté arsyeja qé kryesisht né até zoné ka ndértime apo
godina me lartési té uléta dhe struktura t& cmontueshme, duke pasur parasysh edhe )
faktin se kemi t& b&jmé me zona ranore. N& kété kuptim, zhvillimi i projektit n& até
zoné paraqet edhe rrezikshméri pér qytetarét dhe bizneset qé do té kérkojné té
jetojné, punojné apo zhvillojné aktivitetet e tyre tregtare né até zone. Nga
dokumentacioni shoqérues i projektligjit nuk ka njé studim t& thelluar t& kryer nga
Instituti i Ndértimit, qé provon se zona né fjalé &shté e pérshtatshme pér kryerjen e
ndértimeve té larta apo shumékatéshe. Ky éshté njé element q&€ meriton vémendje,
pasi ka t& béjé drejtpérdrejt me shéndetin dhe siguriné e qytetaréve.

Sé nénti, piképyetje té tjera lidhen edhe me burimin e financimit t& kétij projekti.
Nga shpjegimet e dhéna nga veté kompania né studimin e fizibilitetit, kjo e fundit
do té sigurojé rreth 160 milioné euro, pérkatésisht 80 milion€ euro nga kapitalet e
veta dhe 80 milioné euro nga kredité bankare, q& po t& kujtojmé éshté shumé heré
mé pak se vlera e kontributit t& shtetit, t& pérllogaritur nga 449.1 min Euro - 728.45
mln Euro. Pjesén tjetér, kompania ka pritshméri g¢ do ta realizojé nga shitjet e
apartamenteve, parkingjeve dhe njésive tregtare. Duke pérllogaritur qé vlera totale e
investimit &shté 2.1 miliardé euro, kjo do t& thoté se kompania planifikon t€ realizojé
nga shitjet dhe shérbimet rreth 1.94 miliardé euro q& do t’i shérbejné pér t& realizuar
projektin e ploté. Ajo q& mbetet e dyshimté &shté cfaré ndodh nése pritshmérité e
kompanisé jané shumé optimiste dhe shitjet nuk do t€ jené aq t& mbara. Pra, cfaré
ndodh nése kompania nuk arrin té sigurojé kéto t& ardhura. Punimet do t& pezullohen,
projekti do té lihet pérgjysmé, qytetaréve do t’u merren paraté, por shtépi dhe dyqane
nuk ka?! Kjo né fakt ngjan njé skenar goxha i dégjuar, pasi né Shqipériné
postkomuniste nuk kané gené t& pakta rastet kur investitoré shqiptaré ose t&€ huaj pér
shkak se nuk kané arritur t& realizojné projektin, i kané braktisur punimet, duke i
léné qytetarét dhe bizneset qé kishin paguar pér to, né€ mes t& rruggs. Shteti shqiptar
ka kérkuar si garanci qé vetém njéri nga aksionarét té sjellé fillimisht né fazén e paré
dhe mé pas né fazén e dyté, njé letér garanci pér 30% t& vlerés, q& pérkon me vlerén
600 min Euro. E megjithaté, edhe sikur kjo shifér t& pérdorej e ploté, nése
pritshmérité e kompanisé pér shitjen nuk realizohen, sérish do té ishte e
pamjaftueshme pér realizimin e ploté t& projektit. Nga ana tjetér, eksperté té
ekonomisé thoné se skema e financimit e parashikuar pér kété projekt g€ i krijon
mundési kompanisé pér t& gjetur financimin népérmjet borxheve dhe investimeve

nga palé té treta, krijon lehtésisht mundésiné e futjes sé parave té pista. Pra, ky
projekt shndérrohet tashmé edhe né njé lavatrice té pastrimit t& parave. Skema té tilla
tashmé jané t&é njohura né kullat q& po ndértohen né Tirang, ku népérmjet kontratave
té shitblerjes, shkémbimit apo klering-ut, sektori i ndértimit arrin t€ pastrojé miliona
euro € vijné nga aktivitetet kriminale. Qeveria nuk ka parashikuar asnjé mekanizém
se si né projektin e Durrés Marina do té detektojé dhe parandalojé pastrimin e parave
t& pista. Né marréveshje éshté parashikuar shprehimisht e drejta qé ka kompania e
huaj pér té futur né kompaniné e pérbashkét aksionaré t& tjeré, t& cilét megjithése t&
regjistruar né ndonjé parajsé fiskale, sé shpejti mund t& dalin shqiptaré, sic ka
rezultuar né rastin e aferés sé inceneratoréve apo koncesioneve né shéndetési.

Sé fundmi, por ndoshta mé i réndésishmi impakti social. Mé lart kemi folur pér
mungesén e konsultimeve me qytetaré, biznese, media, eskperté dhe pérfaqésues té
shoqérisé civile. Né fakt, eksperté t& ndryshém e kané ngritur si shumé problematike
faktin se realizimi i kétij projekti do t& sjellé njé mbyllje dhe falimentim t& t& gjitha
bizneseve té zonés, pasi té gjitha shérbimet tregtare do t& realizohen nga njésité
tregtare t€ ndértuara brenda projektit, cka do t& thoté se bizneset pérreth do t&€ mbeten
pa puné e pér rrjedhojé do té detyrohen t& mbyllin aktivitetet e tyre. Nga ana tjetér,
bizneset q& operojné né sektorin e ndértimit pér shkak té kushteve té padrejta dhe
diskriminuese qé iu krijohen do té kené véshtirési financiare pér t€ vazhduar
projektet e tyre dhe pér t’i shitur ato. Shtuar kétu faktin se qytetarét q& kané bleré
apo investuar né prona té paluajtshme, do té shohim luhatje t&¢ médha cmimesh
pikérisht pér shkak t& projektit né fjalé. Ndikimi qé do té keté projekti né zhvillimin
e qytetit &shté njé tjetér element q& duhet mbajtur né konsideraté, nisur edhe nga roli
qé ka pasur deri mé tani porti né jetén e qytetit. Mungesa e cfarédolloj studimi sa i
pérket impaktit social tregon né fakt se shqetésimi i qeverisé nuk kané€ qené€ qytetarét
dhe bizneset e ndershme té Durrésit, por vetém pasurimi i kompanive t& klientéve
prané geverisé, qofté kjo edhe njé praktiké né kundérshtim flagrant me Kushtetutén,
Marréveshjen e Stabilizim-Asociimit dhe ligjet e vendit. Impakti social &shté né fakt
njé nga arsyet pse projekte té tilla qé jané realizuar né vendet e rajonit pérgjithésisht
kané pérzgjedhur jo gendrat e qyteteve apo zonat me njé zhvillim t& caktuar, por
zona bregdetare, té cilat kané qené té lira nga ndértimet. Né kété ményré, kéto
projekte nuk kané krijuar efekte negative né jetén sociale t& komunitetit apo qytetit
ku jané zhvilluar nga njéra ané, ndérsa nga ana tjetér, ato kané sjellé zhvillim pér
zona ku nuk ka pasur ndonjé veprimtari intensive mé pérpara. Por, sic e thamé éshté
e qarté se interesi i qytetaréve dhe bizneseve té ndershme t& qytetit t&€ Durrésit, por

jo vetém, pasi porti ngérthen interesa té qytetaréve dhe bizneseve nga e gjithé
Shqipéria, kané qené shqetésimi i fundit i qeverisé pérballé interesave ekonomike.
Né konkluzion t& analizés s& mésipérme projekti “Marina & Jahtet e Durrésit”
paraqet problematika né disa aspekte: (i) kushtetuese; (ii) procesi i integrimit
evropian; (iii) leverdia ekonomike; (iv) pastrimi i parave; dhe (v) impakti social. Sic )
kemi shpjeguar mé lart, éshté e qarté se miratimi i kétij projektligji paraget s&€ paku
dy problematika kushtetutshmérie qé kané t& béjné me baraziné pérpara ligjit dhe
cénimin e lirisé sé veprimtarisé ekonomike, né drejtim t&€ konkurrencés, t€ garantuar
nga nenet 11 dhe 18 t& Kushtetutés s&é Shqipérisé. Nga ana tjetér, miratimi i njé ligji
t& posacém pér t’i akorduar t& drejta dhe privilegje t& vecanta njé sipérmarrje té
caktuar, &shté né kundérshtim té hapur me nenet 71 dhe 74 t&¢ Marréveshjes sé
Stabilizim-Asociimit, pér t& cilat Komisioni Evropian ka pasur rast té reagojé edhe
mé herét. Shtuar kétu, nga analiza qé kemi béré me shifra mé lart, ajo q€ shteti
shqiptar ofron apo humb &shté shumé heré mé e madhe se ajo qé do té fitojé. Nga
pérllogaritja sipas vlerés sé tregut, rezulton se Shqipéria do t& ofrojé prona dhe té
drejta né vleré té paktén 728.45 milioné Euro pérkundrejt njé fitimi prej 280 milioné
Euro, né pérfundim té afatit t& ploté t& projektit.

Ndérkohé, sic kemi pérmendur, ekspertét e ekonomisé thoné se transferimi i portit
t& Durrésit né Porto Romano do té keté njé kosto té paimagjinueshme prej 1 miliardé
Euro, cka do ta bénte kété projekt térésisht jo rentabél pér shtetin shqiptar. Ekspertét
po ashtu kané shpjeguar se mungesa e burimeve té financimit nga ana e kompanisg,
e cila disponon jo mé shumé se 160 milioné Euro, 80 nga kapitalet e saj dhe 80 nga
kredité bankare, iu hap rrugé pastrimit té parave qé kané burime aktivitetet e
paligjshme. Ekspertét e ekonomisé theksojné se projeksionet e kompanisé sa i pérket
shitjeve dhe t& ardhurave gé do té sigurojné jané shumé optimiste, thuajse jo reale,
pér njé vend t& varfér dhe me ekonomi té pazhvilluar. N&é kéto kushte, &shté e qarté
se kompania mund té gjendet shumé shpejt né pamundésiné pér realizimin e
investimit té saj. Shtuar kétu, Ky projekt ka njé impakt t& konsiderueshém social
vecanérisht pér banorét dhe bizneset e qytetit té Durrésit, t& cilét si rezultat i njé qasje
favorizuese dhe diskriminuese t& qeverisé ndaj njé subjekti tregtar, kjo do té sjell&
shumé shpejt mbylljen e bizneseve té zonés dhe humbjen e vendeve t&€ punés nga
qytetarét. Element tjetér i réndésishém pér t’u pasur né konsideraté, &shté edhe
mungesa nga Instituti i Ndértimit i njé studimi té thelluar mbi parametrat e truallit
né sheshin e projektit, kur gartazi kemi té b&jmé me zoné ranore, t&€ njohur pér
paqéndrueshméri dhe papérshtatshméri pér ndértimet e larta dhe shumékatéshe.
Mungesa e ploté e transparencés, konsultimit me qytetarét, arroganca dhe shpejtésia

népérmjet té cilave qeveria miratoi kété marréveshje jané déshmi e qarté e mungesés
sé guximit pér t’u pérballur me problematikat e médha qé& ajo paraget.
II.  SHITJA E KONCESIONIT TE MENAXHIMIT TE PORTIT KOMPANISE

SCHAPHA D.O.O.

Por, pérvec problematikave t& mésipérme, pér té cilat Grupi Parlamentar i PD-s€ ka
qené mjaft i zéshém gjaté gjithé kohés, transferimi i portit tregtar t& Durrésit né Porto
Romano pér t’i hapur rrugé ndértimit té projektit “Marina e Durrésit & Jahtet” solli
edhe njé séré problematikash té tjera. Konkretisht, qeveria shqiptare ndérpreu
kontratén pér menaxhimin e terminalit lindor me kompaniné gjermane EMS
Shipping Trading GMBH. Kjo e fundit paditi shtetin shqiptar né Gjykatén
Ndérkombétare té Arbitrazhit né 7 prill 2023.

Megjithaté, sic kané raportuar mediat gjermane, né korrik 2024, EMS térhoqi
papritur padiné né arbitrazhin ndérkombétar dhe ia shiti koncesionin pér 13 milion&
euro njé kompanie kroate, t& quajtur Schapha d.o.o. Ky transaksion né dukje normal
ka ngritur shumé piképyetje. Gjithnjé duke iu referuar mediave gjermane, ekspertét
né Berlin dhe Bruksel kané véné né piképyetje arsyen pse njé kompani e vogél kroate
do t& merrte pérsipér njé kontraté kaq té rrezikshme. Hetimet sugjerojné se Schapha
d.o.o0. &éshté njé kompani fiktive me lidhje té ngushta me aktoré t& fuqishém kroaté
dhe interesa shqiptare. Q&llimi i saj duket se éshté sigurimi i kontrollit mbi portin e
ri strategjik né Porto Romano.

Nga analiza e medias gjermane Focus.de del se né kété ¢éshtje ka njé rol ky¢ edhe
ish-drejtori i Portit t€ Durrésit, ministri aktual i Mbrojtjes Pirro Véngu.
Informacionet tregojné se veprimet e tij jané kryer me dijeniné dhe miratimin e
ministres sé& Infrastrukturés, Belinda Balluku. Kjo e fundit dyshohet se ka dhéné
udhézime pér té lidhur kontakte me kompaniné multinacionale MAERSK. Drejtori
rajonal i MAERSK pér Adriatikun pérshkruhet si njé figuré gendrore né kété rrjet.

Rezultati? Me Schapha d.o.o. si fasadé, njé oligark lokal shqiptar, me mbéshtetjen e
menaxheréve rajonalé t¢ MAERSK, mund té sigurojé t& drejtat ekskluzive pér
menaxhimin e portit t& ri pér 45 vitet e ardhshme. Kritikét dyshojné se procesi i
tenderimit, ende i pashpallur zyrtarisht, éshté i manipuluar dhe i paracaktuar pér
aktoré t& caktuar.



Zbulimet marrin pérmasa globale, pasi pronarét e Schapha d.o.o. kané lidhje me
Ekuadorin dhe Kolumbiné. Burime té ndryshme shprehin shqetésime se kéto vende
mund té pérdoren si pika strategjike pér rrugét e trafikut té drogés, duke pérfshiré
Shqipéring, e cila tashmé& monitorohet nga DEA.

Kéto zbulime mund t& kené pasoja t&€ médha pér Shqipéring€. Ekspertét
paralajmérojné se mungesa e kontrollit té investitoréve ndérkombétaré mund t& keté
favorizuar pa dashje rrjete kriminale. Ndérkohé, geveria shqiptare, me né krye
kryeministrin Edi Rama dhe ministren Balluku, po pérballet me kritika té& ashpra, si
né vend ashtu edhe jashté tij. Opozita ka shfrytézuar kété situaté pér t€ akuzuar
geveriné pér korrupsion dhe keqmenaxhim.

Né nivel ndérkombétar, rasti mund té ndikojé negativisht né besimin e investitoréve
europiané dhe gjermané. Roli i MAERSK, njé kompani multinacionale e respektuar,
pritet té térheqé vémendjen e mediave dhe institucioneve globale.

Media gjermane Focus.de e mbyll shkrimin e saj me konkluzionin si vijon: “Kriza e
portit t& Durrésit tregon pérpjekjen e Shqipérisé pér t& balancuar mes zhvillimit
ekonomik dhe rrjeteve t& erréta politike. Aktorét ndérkombétaré dhe Bashkimi
Europian mund té kérkojné hetime t&€ pavarura dhe procese transparente pér té
rivendosur besimin. Né& kété betejé, Shqipéria nuk rrezikon vetém njé projekt
miliardésh, por edhe imazhin e saj si njé¢ vend né zhvillim qé synon té térheqé
investitoré t& huaj dhe té ruajé stabilitetin n€ njé€ rajon té brishté.”

III. NDERTIMI I PORTIT TE RI NE PORTO ROMANO

N& vijim té analizés sé mésipérme, projekti “Marina e Durrésit & Jahtet” sjell edhe
transferimin e portit tregtar té mallrave dhe pasagjeréve né Porto Romano.
Megjithése fillimisht kryeministri Edi Rama dhe ministrja Belinda Balluku kishin
deklaruar se ndértimi i portit t& ri né Porto Romano nuk do t’iu kushtojé asnjé leké
taksapaguesve shqiptaré, pasi do té ndértohet me financime private, mé pas u njoftua
se ndértimi do t&€ b&het me fonde té Buxhetit té Shtetit. Pra, pérvec faljes sé
sipérfaqes sé tokés, sipérfageve ndértimore, pérjashtimit nga detyrimet fiskale, shteti

shqiptar do té& pérballojé edhe koston pér ndértimin e portit t& ri né Porto Romano, 1
cili sic kemi shpjeguar mé lart do té& keté njé vleré shumé t€ larté.

Né fakt, edhe sa i pérket kostove reale t& portit t& ri né Porto Romano, kryeministri
Rama dhe ministrja Balluku kané vepruar né mungesé transparence, pasi fillimisht
u tha se kostoja e projektit do t& ishte 393 milion€ euro. Por, mé pas u zbulua se kjo
shifér pérfaqésonte vetém fazén e projektit, pasi faza e dyt€ e projektit do té
kushtonte 261 milioné euro té tjera. Pér té vijuar edhe me koston e njé baze detare
me vleré 366 milioné euro, qé do & thoté se né total kostoja e ndértimit t& portit t&
ri né Porto Romano do t& arrijé té paktén vlerén e 1 miliardé e 20 milioné euro.
Ekspertét sugjerojné se kosto mund té jeté akoma shumé mé e larté, por né mungesé
t& informimit dhe transparencés nga ana e geverisé, akoma nuk mund t& pércaktohet
me saktési se sa do jeté fatura finale.

IV. NGRITJA E KOMISIONIT HETIMOR PARLAMENTAR

Shqetésimet dhe problematikat e analizuara mé lart jané ngritur né ményré t&
vazhdueshme nga opozita, shogéria civile, media dhe ekspertét e fushés. Megjithaté,
deri mé tani ato nuk kané marré ndonjé pérgjigje nga geveria. Ndérkohé qé& dy vite
pas miratimit t& ligjit dhe 14 shtojcave té tij, mbetet e paqarté se né ¢’fazé jané
punimet pér projektin “Marina e Durrésit & Jahtet”, si dhe punimet pér ndértimin e
portit t& ri tregtar né Porto Romano. Pikérisht, me géllim shqyrtimin e procedurave
té ndjekura pér projektin “Marina & Jahtet e Durrésit”, shitjen e koncesionit t&
menaxhimit t& portit kompanisé Schapha d.o.o., dhe ndértimin e portit t& ri né Porto
Romano, kontrollin e ligjshmérisé, nxjerrjen e pérgjegjésive institucionale dhe
vlerésimin e nevojés pér ndérmarrjen e masave té nevojshme, pérfshiré ndérhyrjet
ligjore, deputetét nénshkrues kérkojné ngritjen e njé Komisioni Hetimor Parlamentar
pér Kontrollin e Ligjshmérisé né Procedurat e (i) Miratimit t& projektit “Marina &
Jahtet e Durrésit”; (ii) Shitjes s& koncesionit t&¢ menaxhimit t& portit kompanisé
Schapha d.o.0.; dhe (iii) Ndértimit té portit té ri né Porto Romano.

Gjykata Kushtetuese e ciléson si “kompetencé kushtetuese” 1€ drejtén e pakicés
parlamentare pér ngritjen e komisionit hetimor parlamentar. Duke e veshur njé té
katértén e deputetéve me kété pushtet, Kushtetuta “...institucionalizon njé lloj tjetér
autoriteti kushtetues, qé njihet si pushteti i pakicés parlamentare”, q& realizohet

16



“..né ményré té pavarur...” dhe qé éshté “....i pakufizuar nga vullneti i shumicés”. E
drejta e kontrollit hetimor i &shté njohur pakicés parlamentare, e cila duke i pasur t&
kufizuara mjetet né dispozicion, mund ta shndérrojé até né njé instrumet t& fuqishém
kushtetues.

Ushtrimi normal i veprimtarisé sé Kuvendit kérkon ekzistencén e elementeve té
domosdoshém qé kané t& bé&jné me krijimin e kushteve pér respektimin e ligjeve nga
té gjitha organet e tjera té pushtetit publik dhe shtetasit, si dhe pajisjen e tij me mjetet
e pérshtatshme pér realizimin e kontrollit mbi ményrén e zbatimit t&€ ligjeve dhe
mbrojtjen e interesit publik. Komisionet hetimore qé ngrihen pér kété géllim né
kuptim t& nenit 77 t& Kushtetutés, jané njé mjet qé i shérben pikérisht ushtrimit t&
kontrollit parlamentar. Ato jané instrument i réndésishém i parlamentit pér
mbledhjen e informacionit pér céshtje té vecanta, me géllim arritjen e pérfundimeve
té caktuara.

Qéllimi i Komisionit Hetimor qé& kérkohet t& krijohet mbi bazén e késaj kérkese,
synon qé t& mbledhé informacione t& hollésishme mbi zbatimin e ligjit né procedurat
e miratimit t& projektit “Marina e Durrésit & Jahtet”, shitjen e koncesionit té
menaxhimit t& portit njé kompanie t& huaj (té panjohur) dhe ndértimit t& portit t€ ri
tregtar né Porto Romano, si dhe t& vlerésojé nevojén pér miratimin, korrigjimin,
ndryshimin e legjislacionit relevant, me qéllim q& t& garantohen parimet e
réndésishme kushtetuese t€ mbrojtjes sé pronés publike, konkurrencés s€ lir€,
barazisé para ligjit, mosdiskriminimit, mbrojtjen e objekteve me réndési strategjike
dhe ruajtjen e buxhetit t& shtetit nga shpérdorimi.

Objekti dhe géllimi i ngritjes sé kétij Komisioni Hetimor &shté né pérputhje me
Kushtetutén dhe parimet themelore kushtetuese, pér shkak se nuk sjell mbivendosje
apo transferime t& kompetencave té parashikuara nga Kushtetuta pér organe té tjera,
por synon njohjen dhe verifikimin né hollési t& t& gjitha problematikave q¢ lidhen
me procedurat pér projektin “Marina e Durrésit & Jahtet”, shitjen e koncesionit t&
menaxhimit t& portit dhe ndértimin e portit t& ri tregtar né Porto Romano, me géllim
qé t& kontrollohet zbatimi i legjislacionit né fuqi, t& nxirren pérgjegjésité
institucionale, si dhe té merren masa té pérshtatshme né drejtim t&€ mbrojtjes sé
parimeve té ligjshmérisé, barazisé, konkurrencés, meritokracisé, eficencés

ekonomike, mbrojtjes s& pronés publike dhe ruajtjes sé buxhetit t& shtetit né t€ gjitha
kontratat publike qé angazhohet geveria shqiptare.

Mbrojtja, respektimi dhe promovimi i kétyre parimeve né procedurat e lidhjes s€
kontratave publike jané kushte t& diktuara edhe nga nenet 71 dhe 74 t& Marréveshjes
sé Stabilizim-Asociimit, né kuadér t& integrimit evropian t& Shqipérisé. N& kéte
kuptim, &shté detyré e Kuvendit q& pasi t& kryejé njé skanim t€ ploté t&
problematikave t¢ ndérmarré cdo lloj mase t& nevojshme qé parandalon abuzimet
dhe shkeljet ligjore né t& ardhmen né kontratat publike, me palé geverin€ apo shtetin
shqiptar.

E drejta e Komisionit pér kryerjen e hetimeve do té realizohet vet¢ém brenda
funksionit t& kontrollit parlamentar dhe detyra kushtetuese q& mbulojné deputetét, si
pérfaqésues t& popullit dhe zédhénés té interesit publik, pér zbardhjen e ploté t& késaj
céshtjeje. Dobishméria e kétij hetimi konsiston pikérisht né nxjerrjen e pérgjegjésive
institucionale, duke ndihmuar né evidentimin e problemeve dhe miréfunksionimin e
shtetit té s€ drejtés.

Nése i referohemi praktikés ndérkombétare, natyra e céshtjeve t€ hetuara nga
komisionet hetimore ka qené e njé réndésie substanciale apo parésore pér publikun,
me ndikim t& vecanté né marrédhéniet ndérshtetérore, me qéllim nxjerrjen e
pérgjegjésive institucionale dhe mospérséritjen e fenomeneve t€ hetuara né té
ardhmen. N& kété drejtim, céshtjet mé t& shumta kané patur pér objekt administrimin
e fondeve publike, marrédhéniet ndérshtetérore, falimentimet e korporatave apo
subjekteve t& ndryshme private, t& cilét kané patur njé impakt né ekonominé€ e vendit,
apo hetimin e fenomeve kriminale.’

N& rastin konkret, puna e Komisionit Hetimor nuk do t& konsistojé né nxjerrjen e
pérgjegjésive penale pér personat qé potencialisht mund t& kené kryer shkelje, pasi
kjo &shté detyré funksionale e organeve té drejtésisé. Komisioni Hetimor do t&
pérgendrojé punén e tij né né njohjen dhe verifikimin né thellési t& ligjshmérisé t&
praktikave institucionale t&¢ ndjekura né té gjitha fazat pér miratimin e projektit
“Marina e Durrésit & Jahtet”, prishjen e kontratés me kompaniné gjermane EMS

5 Vendimi Nr. 18/2003 i Gjykatés Kushtetutese;

dhe shitjen e koncesionit te kompania kroate Schapha d.o.o., si dhe projektimin e
ndértimin e portit t& ri tregtar né Porto Romano. Nga ana tjetér, mbledhja e
informacioneve t&é detajuara nga institucionet relevante synon qé né pérputhje me
realitetin e diktuar nga rrethanat, provat dhe té dhénat né& dispozicion, t€ nxirren .
pérfundime mbi nevojén e miratimit, plotésimit apo korrigjimit t& ligjeve t€ vecanta,
me géllimin ofrimin e njé mbrojtjeje té ploté ligjore dhe institucionale t€ parimeve
t¢ ligjshmérisé, barazisé, konkurrencés, meritokracisé, eficencés ekonomike,
mbrojtjes s& pronés publike dhe ruajtjes sé buxhetit t& shtetit né t&€ gjitha kontratat
publike qé angazhohet geveria shqiptare.

Kérkesa pér ngritjen nga Kuvendi té njé komisioni hetimor, pérmbush tri kriteret
kushtetuese si vijon: (i) céshtja ka t& béjé me funksionin ligjvénés dhe funksione té
tjera pér té cilat ai éshté i autorizuar té marré masa ligjore; (ii) objekti i hetimit
fokusohet né njé céshtje konkrete; dhe (iii) ekzistojné t& dhéna dhe indicie t&
mjaftueshme qé déshmojné pér ekzistencén e problematikave lidhur me procedurat
pér miratimin e projektit “Marina e Durrésit & Jahtet”, shitja e koncesionit t&
menaxhimit t& portit dhe ndértimi i portit té ri tregtar n€ Porto Romano.

Kérkesa pér ngritjen e njé Komisioni Hetimor pér Kontrollin e Ligjshmérisé né
Procedurat e (i) Miratimit t& projektit “Marina & Jahtet e Durrésit”; (ii) Shitjes sé
koncesionit t& menaxhimit t& portit kompanisé Schapha d.o.o0.; dhe (iii) Ndértimit t&
portit t& ri né Porto Romano, bazohet né nenin 77, pika 2 e Kushtetutés, i cili
parashikon se: “Kuvendi ka té drejté dhe, me kérkesé té njé sé katértés sé té gjithé
anétaréve té tij éshté i detyruar té caktojé komision hetimi pér té shqyrtuar njé
céshtje té vecanté.”, si dhe neni 25 i Rregullores sé Kuvendit, i cili parashikon se “/.
Kuvendi ka té drejté dhe, me kérkesén e njé sé katértés sé té gjithé anétarévé té tij,
éshté i detyruar té caktojé njé komision hetimi, pér té shqyrtuar njé céshtje té
vecanté. 2. Komisionet hetimore té Kuvendit veprojné sipas procedurés sé
parashikuar me ligj.”

Prandaj, duke pasur parasysh sa mé sipér, ne, njé grup deputetésh, jo mé pak se Vs e
anétaréve t& Kuvendit té Shqipérisé, bazuar né nenin 77, pika 2 t¢ Kushtetutés dhe
nenin 25, pikat 1 dhe 2 t& Rregullores s¢ Kuvendit,



KERKOJMIE:

1. Ngritjen e njé Komisioni Hetimor té¢ Kuvendit pér Kontrollin e Ligjshmérisé né.
Procedurat e (i) Miratimit t& projektit “Marina & Jahtet e Durrésit”; (ii) Shitjes sé&
koncesionit t& menaxhimit té portit kompanisé Schapha d.o.o.; dhe (iii) Ndértimit t&
portit t€ ri né Porto Romano.

2. Komisioni ka pér objekt té veprimtarisé sé tij: (i) shqyrtimin e t& gjitha
problematikave lidhur me miratimin e projektit “Marina e Durrésit & Jahtet”,
prishjen e kontratés me kompaniné gjermane EMS dhe shitjen e koncesionit te
kompania kroate Schapha d.o.0., si dhe projektimin e ndértimin e portit t& ri tregtar
né Porto Romano; dhe ii) vlerésimin e nevojés pér marrjen e masave, pérfshiré
ndérhyrjet ligjore népérmjet miratimit, korrigjimit apo plotésimit t& legjislacionit
relevant pér garantimin e parimeve té ligjshmérisé, barazisé, konkurrencés,
meritokracisé, eficencés ekonomike, mbrojtjes sé pronés publike dhe ruajtjes sé
buxhetit t& shtetit né t& gjitha kontratat publike q& angazhohet geveria shqiptare.

3. Komisioni do t& pérbé&het nga 11 (njémbédhjeté) anétaré, nga té cilét kryetari dhe
katér anétaré i pérkasin Grupit Parlamentar té Partisé Demokratike dhe gjashté

anétaré Grupit Parlamentar té Partisé Socialiste.

4. Komisioni e ushtron veprimtaring pér njé afat 6-mujor nga data e miratimit t& kétij
vendimi.

5. Mbledhjen e Konferencés sé Kryetaréve pér shqyrtimin e késaj kérkese dhe
caktimin e datés s& miratimit né Kuvend né seancén plenare mé té afert.

Duke ju falénderuar pér bashképunimin.

DEPUTETET

